
قۆناغەكانی تەڵاق
)جیابوونەوە( لە ئیسلامدا 

پڕۆســـەی  هاوســـەرگیری یەكێكـــە لـــە پیرۆزتریـــن 
وكوڕێـــك  كـــچ  نێـــوان  لـــە  گرێبەســـتانەی  ئـــەو 
دەكرێـــت، ئەویـــش بـــۆ بونیادنانـــی ژیانێكـــی پـــڕ لـــە 
ــرو خۆشـــی و دروســـت كردنـــی ماڵێكـــی  ــدەو خێـ خەنـ
ئـــارام، هـــەروەك لـــە قوڕئانـــی پیـــرۆزدا ئـــاوا ئامـــاژەی 
ــكُمْ  ــنْ أنَفُسِـ ـ ــقَ لكَُـــم مِّ ــهِ أنَْ خَلَـ ــنْ آيَاتِـ پێكـــراوە )وَمِـ
ةً وَرحَْمَـــةً  ـــوَدَّ أزَْوَاجًـــا لِّتَسْـــكُنُوا إلِيَْهَـــا وَجَعَـــلَ بَيْنَكُـــم مَّ

ـــروم  ـــورەتی ال ـــرُونَ(. س ـــوْمٍ يَتَفَكَّ ـــاتٍ لِّقَ ـــكَ لَيَ لِ ۚ إنَِّ فِ ذَٰ
ئایەتـــی 21.

ژیانێـــك لەســـەر ئـــەو مەبەســـت و ئامانجـــە پێـــك 
بهێنرێـــت، چـــۆن دەبێـــت ئـــاوا بـــە ئاســـانی لێكتـــرازان 
ـــت  ـــۆ دادگا ببردرێ ـــا ب ـــدات و پەن ـــدا ڕوو ب ـــە نێوانیان ل

بـــۆ هەڵوەشـــانەی ئـــەو گرێبەســـتە .
كاتـــێ خـــوای پـــەروەردگار باســـی پیـــرۆزی ئـــەو 
وەك  هـــەر  دەكات،  هاوســـەران  نێـــوان  گرێبەســـتەی 
ئـــەو پەیمانـــە باســـی دەكات كـــە پێغەمبـــەران لەســـەر 
جـــێ بەجـــێ كردنـــی ئەركەكانیـــان بەرامبـــەر بـــاو 
ئەگەرچـــی  بیكـــەن  خـــودا  پەیامـــی  كردنـــەوەی 
ڕووبـــەڕووی ســـەدان كێشـــەو گرفـــت و ئاســـتەنگ 
ـــردووە  ـــاس ك ـــاوا ب ـــەوە، پڕۆســـەی هاوســـەرگیری ئ ببن

ــا( النســـاء: 21 ــا غَلِيظًـ ــمْ مِيثَاقًـ ــذْنَ مِنْكُـ )وَأخََـ
وەك چـــۆن پێغەمبـــەران ڕوو بـــەڕووی ئاســـتەنگ 
پڕۆســـەی  ناهێنـــن  كارەكەیـــان  لـــە  واز  دەبنـــەوە 
ــردووە)وَإذِْ  ــاس كـ ــە بـ ــان وشـ ــە هەمـ ــەرگیری بـ هاوسـ
بِيِّـــنَ مِيثَاقَهُـــمْ وَمِنْـــكَ وَمِـــنْ نُـــوحٍ  أخََذْنَـــا مِـــنَ النَّ

ـــمْ  ـــا مِنْهُ ـــمَ ۖ وَأخََذْنَ ـــنِ مَرْيَ ـــىَ ابْ ـــوسَٰ وَعِي ـــمَ وَمُ وَإِبْراَهِي

مِيثَاقًـــا غَلِيظًـــا( )7( ســـورەتی الاحـــزاب .

بـــە  كەواتـــە ئـــەم گرێبەســـتە ئـــاوا ئاســـان نییـــە 
ـــە نێـــوان هاوســـەران  بچووكتریـــن كێشـــەو گیروگرفـــت ل
لێكدابـــڕان و  و  ببردرێـــت  بوونـــەوە  بـــۆ جیـــا  پەنـــا 

لێكتـــرازان لـــە نێوانیـــان ڕوو بـــدات.
لـــە ئیســـامدا تـــەڵاق و جیابوونـــەوە دوای شـــەش 

قۆنـــاغ رێگـــەی پێـــدراوە، ئەویـــش لـــە كاتـــی بوونـــی 
هـــەروەك  هاوســـەراندا،  نێـــوان  لـــە  گرفـــت  كێشـــەو 
یەكـــەم  كـــردووە  باســـی  قورئانـــدا  لـــە  پـــەروەردگار 
ـــت بەیەكـــەوە  ـــۆ گفتوگـــۆ ببردرێ ـــا ب ـــت پەن ـــاغ دەبێ قۆن
ــت  ــاس بكرێـ ــەی بـ ــەكان و هۆكارەكـ ــن و گرفتـ دانیشـ
مێـــزی  لەســـەر  گرفتـــەكان  هەمـــوو  ئەمـــڕۆ  كـــە 

گفتوگـــۆ چارەســـەر دەكرێـــت،
قۆناغـــی دووەم بـــۆ ئـــەوەی گرفتـــەكان بـــەردەوام 
نەبێـــت و پەلـــە نەكـــەن بـــۆ جیابوونـــەوە پێویســـتە لای 
یەكتـــر نەبـــن تایبـــەت لەكاتـــی خەوتنـــدا تـــا هەســـت بـــە 
ــە چ  ــەوە كـ ــان بكەنـ ــە خۆیـ ــر لـ ــەن و بیـ ــی بكـ تەنیایـ

ــردووە. ــان كـ هەڵەیەكیـ
قۆناغـــی ســـێیەم دەبێـــت ئافـــرەت و پیـــاو بیزانـــن 
كـــە هـــەردوولا دەســـەڵاتیان هەیـــە كـــە دەتوانـــن هێـــز 
ــە  ــەو ڕێگایـ ــەڵام ئـ ــن بـ ــەكار بێنـ ــر بـ ــەر یەكتـ بەرامبـ
ناگرنـــە بـــەر، بۆیـــە خـــودا ڕاســـتەوخۆ دوای ئـــەو 
قۆناغـــە باســـی قۆناغـــی چـــوارەم دەكات كـــە پێویســـتە 
كەســـانێك پـــڕ لـــە ئەزمـــوون زانـــا دانـــا لـــە چارەســـەر 
كردنـــی گرفتـــەكان بێنـــە مەجلیـــس و دانیشـــن تـــا 
بزانـــن كامەیـــان لـــە هەڵـــەو خەراپـــە دەســـت پێشـــخەر 
ـــەوە  ـــكات و بگەڕێن ـــووردن ب ـــەو داوای لێب ـــا ئ ـــووە، ب ب
لای یەكتـــر، قۆناغـــی پێنجـــەم ئـــارام گرتنـــە لـــە 
ئـــارام  هیـــج  هاوســـەران  ناكرێـــت  واتـــە  هـــەردوولا 
گرتنێكیـــان نەبێـــت لەســـەر نەخۆشـــی و ناخۆشـــی 
و ناڕەحەتییەكانـــی ژیـــان، ناكرێـــت ڕاســـتەوخۆ بـــۆ 
بوونـــی هـــەر گرفتێـــك پەنـــا بـــۆ جیابوونـــەوە ببردرێـــت، 
چارەســـەرێك  هیـــچ  قۆناغـــە  هەمـــوو  ئـــەو  دوای 
ــر  ــەڵ یەكتـ ــان لەگـ ــۆ مانەوەیـ ــاو نابینرێـــت بـ بەگونجـ
ئـــەوكات ڕێگـــە پێـــدراوە داوای جیابوونـــەوە بكرێـــت.
جـــا پرســـیارەكە لێـــرەدا ئەوەیـــە ئایـــا ئـــەو گەنجانـــەی 
ئێســـتا پڕۆســـەی هاوســـەرگیری پێـــك دێنـــن و داوای 
ــان  ــون یـ ــە تێپەڕیـ ــەم قۆناغانـ ــەن بـ ــەوە دەكـ ــا بوونـ جیـ

لە ئیسلامدا تەڵاق و جیابوونەوە دوای 
شەش قۆناغ رێگەی پێدراوە، ئەویش 
لە كاتی بوونی كێشەو گرفت لە نێوان 
هاوسەراندا

تەڵاق یاخود جیابوونەوە كارەساتێكی 
گەورەیە هەرچەندە لە ئایینی پیرۆزی 
ئیسلام حەڵاڵە بەڵام لەلایەن خودا 
ناخۆشترین حەڵاڵە

ماجستێر لە زانستە ئیسلامییەكان

لەســـەر بچووكتریـــن هەڵـــە بەرامبـــەر یەكتـــر داوای 
جیـــا بوونـــەوە دەكـــەن، بـــەڕای مـــن پێویســـتە لەســـەر 
وەك  كۆمەڵایەتـــی  بـــاری  كارو  كارو  وەزارەتـــی 
هاوســـەرگیری  نیـــازی  گەنجێـــك  هـــەر  ئیلزامێـــك 
بـــۆ  شـــیاندن  خولـــی  بەشـــداری  پێویســـتە  هەبێـــت 
تـــری  ناوێكـــی  هـــەر  یـــان  بـــكات  هاوســـەرگیری 
لێبندرێـــت، گرینـــگ ناوەڕۆكەكەیـــە كـــە پێویســـتە 
گەنجـــان بـــەر لـــە مارەبڕیـــن بەشـــداری ئـــەم خوڵـــە 
كۆمەلێـــك  دەروونـــی  دكتـــۆری  تێیـــدا  كـــە  بكـــەن 
بابـــەت بـــاس بـــكات كـــە ڕەنگـــە ئـــەو كـــچ و كـــوڕە 
چـــۆن  دەروونییـــەوە  ڕووی  لـــە  نەزانـــن  و  نەتوانـــن 
باســـی  پێویســـتە  بكـــەن،  مامەلـــە لەگـــەڵ یەكتـــر 
ئـــەوە بكرێـــت پیـــاو پێویســـتە چـــی بـــكات كاتـــێ 
خێزانەكـــەی دووگیانـــە لـــە نـــۆ مانگـــدا چـــۆن ڕەفتـــار 
ـــەش  ـــەو بابەت ـــكات، ئ ـــەی خـــۆی ب ـــەو خێزان لەگـــەڵ ئ
هیـــج بـــە عەیبـــەو شـــەرمەی نازانـــم، چونكـــە ئێمـــە 
لـــە هیـــج قۆناغێـــك فێـــری ئـــەو بابەتانـــە نەكراویـــن، 
پێویســـتە پزیشـــكێك بێـــت لـــەم خولـــە باســـی لایەنـــی 
ـــە هەمـــوو ڕوێكـــەوە،  ـــكات ل تەندروســـتی هاوســـەران ب
مامۆســـتایەكی ئایینـــی باســـی حـــەرام و حەڵاڵـــەكان 
باســـی  حاكمێـــك  هاوســـەراندا،  نێـــوان  لـــە  بـــكات 
جۆرەكانـــی ســـزا بـــكات بـــۆ ئەوانـــەی هەڵـــەو تونـــدو 
ـــاوان  ـــری ت ـــی ت ـــوو جۆرەكان ـــەت و هەم ـــژی و خیان تی

بەرامبـــەر بەیەكتـــر بكـــەن.
ــە  ــاتێكی گەورەیـ ــەوە كارەسـ ــود جیابوونـ ــەڵاق یاخـ تـ
هەرچەنـــدە لـــە ئایینـــی پیـــرۆزی ئیســـام حەڵاڵـــە 
بـــەڵام لەلایـــەن خـــودا ناخۆشـــترین حەڵاڵـــە. چونكـــە 
چەندیـــن زەرەرو زیانـــی مـــادی و مەعنـــەوی لـــێ 
یاخـــود  پیاوەكـــە  یـــان  ئافرەتەكـــە  بـــە  دەبیتـــەوە چ 
زەرەری  زۆرتریـــن  منـــداڵ  بەداخـــەوە  منـــداڵ، 
هـــەردوولا  هەڵـــەی  باجـــی  دەبێـــت  و  بەردەكەوێـــت 

بـــدات.

تەنهـا  لاوازە  بوونەوەرێكـی  منـداڵ  كاتێكـدا  لـە 
و  دڵنیایـی  بـە  هەسـت  باوكـی  و  دایـك  باوەشـی  لـە 
خسـتووە  دەریـان  توێژینـەوەكان  دەكات،  ئارامـی 
لێكترازانــی خێـزان دەبێتـە هـۆی لاسـاری و لادانـی 
لەلایـەن  منداڵەكـە  چونكـە  منداڵـەكان،  لـە  زۆر 
یەكێكیـان بەخێـو دەكرێـت جـا )دایـك یـا بـاوك( بێـت 
رادەبـەدەری  لـە  خوشەویسـتییەكی  سـۆزو  ئەمـەش 
نـازدار بەخێـو دەكـەن،  پـێ دەبەخشـن و بەشـێوەیەكی 
ئەمـەش لـە كۆتاییـدا بـە خراپـی بەسـەر منداڵەكـەدا 

دەشـكێتەوە.
چـۆن ڕێـژەی تـەڵاق و جیابوونـەوە كەم دەكرێتەوە؟

1- پێویسـتە منـداڵ بـە چاكـی پـەروەردە بكرێـت بـۆ 
ئـەوەی كەسـایەتییەكی چاكـی لـێ دەربچێـت تاكـو لە 
دواڕۆژدا بتوانێـت خـۆی چارەنووســی خـۆی دیـاری 
بـكات، بەتایبـەت لـە هەڵبژاردنـی كەسـێكی شـیاو و 
لـە بەڕێوەبردنـی ژیـان نـەك بـە دەسـت حـەزو ئارەزووی 

كەسـانێكی تـرەوە بناڵێنـێ.
خێـزان  تاكەكانـی  نێـوان  لـە  ئـازادی  پێویسـتە   -2
پەیـڕەو بكرێـت، بـۆ ئـەوەی كـچ و كـوڕ بتوانـن خۆیـان 
مافێكـە  ئـەوەش  كـە  هەڵبژێـرن،  ژیانیـان  هاوسـەری 
لێبـكات  ڕێگریـان  ناتوانێـت  كـەس  داون  پێـی  خـودا 

نەریتـەوە. یـان داب و  بەنـاوی دینـەوە 
٣-ئەو كچ و كوڕەی كە بە نیازن ژیانی هاوسەرێتی 
پێـك بێنـن پێویسـتە لـە ڕووی تەمـەن و خوێنـدەواری 
جـۆرە  لـە ڕووی كۆمەڵایەتـی  و  تێگەیشـتن  لێـك  و 

هاوسـەنگییەك لـە نێوانیانـدا هەبێـت.
٤-پێویسـت نـاكات كەسـوكاری كـچ یـان كـوڕ دەسـت 
بخەنـە نـاو كارو بـاری ژیانـی تایبەتـی هاوسـەرەكان،

كاریگـەری  و  ڕۆڵ  ڕاگەیانـدن  دەزگاكانـی  ـ   ٥
چەندیـن  كردنـی  پێشـكەش  لـە  هەبێـت  باشـیان 
بەرنامـەی رێنمایـی و هۆشـیار كردنـەوەی خەڵـك لـە 

جیابوونـەوە. زیانەكانـی 

كچ و كوڕ بتوانن خۆیان هاوسەری 
ژیانیان هەڵبژێرن، كە ئەوەش مافێكە 
خودا پێی داون كەس ناتوانێت ڕێگریان 

لێبكات بەناوی دینەوە یان داب و 
نەریتەوە

ئەو كچ و كوڕەی كە بە نیازن ژیانی 
هاوسەرێتی پێك بێنن پێویستە لە 
ڕووی تەمەن و خوێندەواری و لێك 

تێگەیشتن و لە ڕووی كۆمەڵایەتی جۆرە 
هاوسەنگییەك لە نێوانیاندا هەبێت

حسێن گردەچاڵی 

تی
ڵایە
مە
كۆ

بازرگانیكردن بە ماددە هۆشبەرەكان 
لە دۆخێكی مەترسیداردایە

و  توندن  ئەقڵییەكان  كارتێكەرە  و  هۆشبەرەكان  ماددە  بەرەنگاربوونەوەی  یاساكانی  هەرچەند 
هۆشبەرەكان  ماددە  بەرەنگاربوونەوەی  بەڕێوەبەرایەتییەكانی  هاوكات  تێدایە،  وردەكارییان 
نوێنەری هەموو لایەنە پەیوەندیدارەكانیان تێدایە و دەسەڵاتی فراوانیان لە یاساكەدا پێ دراوە، 
بەڵام نەیانتوانیوە بە تەواوی ڕێگری لە باوبوونەوەی خێرای ماددە هۆشبەرەكان بكەن. 
هەرێمی  لە  هۆشبەرەكان  ماددە  نەهێشتنی  گشتیی  بەڕێوەبەرایەتیی  ئامارەكانی  بەپێی 
كوردستان، ساڵی ڕابردوو، هەزار و 11٣ كەس بە تۆمەتی بازرگانیكردن و بەكارهێنانی 
سزا  كەسیان   916 كراون،  دەستگیر  هۆشبەرەكان  ماددە 
لەسەریان  بەڵگە  نەبوونی  بەهۆی  كەسیان  دراون، ٥8 
لێكۆڵینەوەدان.  لە  دیكەش  ئەوانی  كراون،  ئازاد 
بەشداربووانی ئەم ڕاپۆرتەی گوڵان، زیاتر 
تاوتوێی ئەو پرسە هەستیارە دەكەن.

گوڵان: كۆمەڵایەتی

بـــە پێـــی ڕاپۆرتـــی ســـاڵی ڕابـــردووی نووســـینگەی 
ـــبەر  ـــاددەی هۆش ـــە م ـــەت ب ـــووەكان تایب ـــەوە یەكگرت نەت
)UNODC( لـــە ســـاڵی 2009دا، زیاتـــر لـــە ٣٥ 
ملیـــۆن كـــەس لـــە جیهانـــدا وەك ئاڵوودەبـــووی مـــاددەی 
هۆشـــبەر تۆماركـــراون، لـــە ســـاڵی 2018شـــدا 269 
ملیـــۆن كـــەس وەك ئاڵوودەبـــووی مـــاددەی هۆشـــبەر 
ـــەڕوو  ـــەوە خراوەت ـــەدا ئ ـــە ڕاپۆرتەك ـــەر ل ـــراون، ه تۆمارك
كـــە مێرمنـــداڵان و گەنجـــان زۆرینـــەی بەكارهێنـــەران 
پێكدەهێنـــن، ئـــەو وڵاتانـــەش كـــە ڕێـــژەی بێكاریـــی و 
شـــەڕیان تێدایـــە، خێراتـــر مـــاددەی هۆشـــبەری تێیـــدا 

بـــاو دەبێتـــەوە.
ــای  ــاڵی 2017دا، یاسـ ــە سـ ــراق، لـ  پەرلەمانـــی عێـ
1989ی  ســـاڵی  بازرگانـــی  ژووری  ٤٣ی  ژمـــارە 
هەمـــوار كـــردەوە بـــە نـــاوی یاســـای ژمـــارە ٥0ی مـــاددە 
ــی  ــەكان، پەرلەمانـ ــەرە عەقڵییـ ــبەرەكان و كارلێكـ هۆشـ
ــا  ــان یاسـ ــتان خوێندنـــەوەی بـــۆ هەمـ هەرێمـــی كوردسـ
ـــاڵی  ـــە س ـــەوە ل ـــتكاریی كەم ـــك دەس ـــە هەندێ ـــرد و، ب ك
ســـاڵی  )1(ی  ژمـــارە  یاســـای  نـــاوی  بـــە   2020
هۆشـــبەرەكان  مـــاددە  بەرەنگاربوونـــەوەی  2020ی 
و كارتێكـــەرە عەقڵییـــەكان لـــە هەرێمـــی كوردســـتان 

ــرد. ــەندی كـ پەسـ
 یاســـاكە لـــە ٥0 مـــاددە پێكهاتـــووە، لـــەو یاســـایەدا 
بڕیـــار لـــە دروســـتكردنی بەرێوەبەرایەتییەكـــی گشـــتی بـــە 
نـــاوی )بەڕێوەبەرایەتیـــی گشـــتیی بەرەنگاربوونـــەوەی 
مـــاددە هۆشـــبەرەكان لـــە عێـــراق و هەرێمـــی كوردســـتان(
 دراوە، كـــە ســـەر بـــە وەزارەتـــی تەندروســـتییە و، 
ســـەرۆكایەتی  تەندروســـتییەوە  وەزیـــری  لەلایـــەن 
دەكرێـــت و نوێنـــەری وەزارەتەكانـــی، ناوخـــۆ، دارایـــی، 
بازرگانـــی، كاروكاروبـــاری كۆمەڵایەتـــی و كشـــتوكاڵ 
و ســـەرچاوەكانی ئـــاو، دەزگای ئاســـایش و گومـــرگ، 

لـــە بـــۆردی بەڕێوەبردنیـــدا ئەندامـــن. 
ناوچـــەی  ئەســـعەد شـــێخانی، كارگێـــڕی  ئەیـــوب 
)ی.ق.ك( لـــە هەولێـــر، ســـەبارەت بـــەو پرســـە دەڵێـــت: 
»خووگرتـــن یـــان ئالوودەبـــوون جۆریـــان زۆرە، لەوانـــە 
ئالوودەبـــوون بـــە مـــاددە هۆشـــبەرەكان، جگـــەرە، كحـــوول، 
ـــەوەی  ـــی قوومـــار.. ئ ـــەت یاری ـــر، تەنان ـــی كۆمپیوت یاری
بەكارهێنانـــی  كـــە  ئەوەیـــە  سەرســـوڕمانە،  جێـــگای 
جگـــەرە و كحـــوول و مـــاددە هۆشـــبەرەكان، كاریگەریـــی 
كۆمەڵایەتـــی  تەندروســـتیی  بـــاری  لەســـەر  خراپـــی 
دیـــاردەی  ئـــەوەش  ســـەرەڕای  هەیـــە،  ئابـــووری  و 

بەكارهێنانیـــان ڕوو لـــە زیادبوونـــە.«
ـــوون  ئەیـــوب ئەســـعەد شـــێخانی، هۆكارەكانـــی ئالوودەب
بـــە مـــاددە ســـڕكەرەكان، لـــەم خاڵانـــەدا دەستنیشـــان 

دەكات: 
•باوەڕ بەخۆ نەبوون.
• هاوڕێی خراپ.

• خراپیی باری كۆمەڵایەتی.
• كەم دەرامەتی و خراپیی پەروەردەی خێزان.

• كەمیی ئاستی زانیاری.
• بێكاری و بێ پانی.

ـــان ڕاكـــردن  • نەخۆشـــیی دەروونـــی و خۆشـــاردنەوە، ی
ـــە چارەســـەركردنی كۆســـپ و تەنـــگ و چەڵەمـــەكان  ل
كاتـــی  لـــە  توندوتیـــژی  بەكارهێنانـــی  هەروەهـــا  و 
پەروەردە كـــردن یەكێكـــە لـــە هـــۆكارە ســـەرەكییەكان...« 
هـــاوكات دەڵێـــت: »ئالوودەبـــوون بـــە مـــاددە هۆشـــبەرەكان 
زۆر ســـەختە و  كێشـــەیەكی گەورەیـــە بـــۆ كۆمەڵگـــە و 
حكومـــەت، باشـــترین چارەســـەریش ئەوەیـــە تـــاك بـــە 
ــاردە  ــەم دیـ ــت لـ ــۆی دوور ڕاگرێـ ــێوەیەك خـ ــوو شـ هەمـ
ـــاس  ـــت، ب ـــەوە بد رێ ـــی ئ ـــا هەوڵ ـــی توان ـــە و، بەپێ نابەجێی
هۆشـــبەرەكان  مـــاددە  بەكارهێنانـــی  زیانەكانـــی  لـــە 
لەنـــاو  بەتایبەتـــی  كۆمەڵگـــە،  نـــاو  لـــە  بكرێـــت 

ــكرا.« ــێوەیەكی ئاشـ ــە شـ ــەكان بـ گەنجـ
شـــڤان حاجـــی كەمـــال، كارگێـــڕی لقـــی گەرمیانـــی 
ــاردەی ئالوودەبـــوون  )ی.ق.ك(نـــە و، ڕای وایـــە: »دیـ
ــبەر، دیاردەیەكـــی كۆمەڵایەتـــی و  ــاددەی هۆشـ ــە مـ بـ
ــاواز  ــی جیـ ــد قۆناغێكـ ــۆزە و، چەنـ ــایكۆلۆژیی ئاڵـ سـ
ــی  ــك چەمكـ ــە كۆمەڵێـ ــت بـ ــت و، پشـ ــۆ دەگرێـ ــە خـ لـ

ــتێت.« ــاواز دەبەسـ جیـ
ـــەوە دەكات كـــە »ڕێكخـــراوی  شـــڤان حاجـــی باســـی ئ
تەندروســـتیی جیهانی لە ســـاڵی )1982( پێناســـەیەكی 
ـــەو  ـــو ئ ـــە نێ ـــۆ مـــاددەی هۆشـــبەر، ل پێشـــنیار كـــردووە، ب
پێناســـەیەدا، مـــاددە پێویســـتەكانی تەندروســـتی، وەك 
دەرمـــان، دوور دەخاتـــەوە و باســـیان لێـــوە نـــاكات، تاوەكـــو 
بتوانێـــت جیـــاكاری بخاتـــە نێـــوان دەرمانـــی پزیشـــكی 
و مـــاددەی هۆشـــبەر، چونكـــە ئـــەم دوو بـــوارە زۆر 
تێكـــەڵاو و ئاڵـــۆزن. بۆیـــە بـــەم شـــێوەیە پێناســـەی 
دەكات، كـــە ))بریتییـــە لـــە هـــەر ماددەیەكـــی كیمیایـــی، 
ـــە  ـــی، ك ـــك مـــاددەی كیمیای ـــە كۆمەڵێ ـــەك ل ـــا تێكەڵەی ی
ـــەو  ـــی ئ لەشـــی مـــرۆڤ پێویســـتی پێیەتـــی. بەكارهێنان
جـــۆرە مـــاددە ســـڕكەرانە، دەبێتـــە هـــۆی گۆڕینـــی 
ــە بایۆلـــۆژی و بونیادییەكانـــی لەشـــی مرۆڤــــ،  فرمانـ
پێناســـەیەكی دیكـــەش هەیـــە بـــۆ مـــاددەی هۆشـــبەر، 
ــی  ــەوەی »ماددەیەكـ ــەر ئـ ــە سـ ــە لـ ــت دەكاتـ ــە جەخـ كـ
ـــە لەشـــی مـــرۆڤ  ـــان دروســـتكراوە، كار ل سرووشـــتی، ی
دەكات و هەســـت ڕەفتـــار و هەندێـــك فرمانـــی ئۆرگانـــی 
دەگۆڕێـــت.« گوتیشـــی: »لـــە ڕاســـتیدا هیـــچ داتـــاو 
دیـــاردەی  بـــە  ســـەبارەت  ددانپێدانـــراو،  زانیارییەكـــی 
هەرێمـــی  لـــە  هۆشـــبەرەكان  مـــاددە  باوبوونـــەوەی 
كورســـتاندا بوونـــی نییـــە، بـــەڵام بێگومـــان وەكـــو هـــەر 
لەژێـــر  دراوســـێ،  وڵاتانـــی  و  عێـــراق  ناوچەیەكـــی 
كاریگەریـــی باوبوونـــەوەی ئـــەم مـــاددە ســـڕكەرانەیەدا 

بـــووە.

بەكارهێنانی ئەو جۆرە ماددە 
سڕكەرانە، دەبێتە هۆی گۆڕینی فرمانە 
بایۆلۆژی و بونیادییەكانی لەشی مرۆڤ

ئالوودەبوون بە ماددە هۆشبەرەكان 
زۆر سەختە و  كێشەیەكی گەورەیە بۆ 

كۆمەڵگە و حكومەت

بەكارهێنانی جگەرە و كەحوول و ماددە 
هۆشبەرەكان، كاریگەریی خراپی لەسەر 

باری تەندروستیی كۆمەڵایەتی و 
ئابووری هەیە

هیچ داتاو زانیارییەكی ددانپێدانراو، 
سەبارەت بە دیاردەی بڵاوبوونەوەی 

ماددە هۆشبەرەكان لە هەرێمی 
كورستاندا بوونی نییە

هەر لە منداڵییەوە حەزم 
لە ئیشكردن بوو، هەمیشە هەوڵی ئەوەم 
داوە خاوەن ئابووری و داهاتی خۆم بم

ساڵانێكە مشتومڕی زۆر لەسەر بەشداری ئافرەت لە پەیداكردنی بژێوی خێزان و بوون بە خاوەن داهاتی 
سەربەخۆ لێرەو لەوێ بوونی هەیە، تەنانەت شارەزایانی بواری ئابووری پێیانوایە كە سەركەوتنی وڵاتان 
پەیوەستە بە سەركەوتوویی بیرۆكەی ئافرەتان لە بواری ئابووریدا، بۆ نموونە لە 
بەنگادیش، ئافرەتان 6٥%ی هێزی كارن لە كەرتی پیشەسازی جلوبەرگ، 
كە هەناردەیان لەم پیشەسازییە 7٤% كۆی گشتی قازانجی ساڵانەیە. 
ئەوەش ئەوە دەردەخات كەوا هزری بەڕێوەبردنی ئابووری لە ئافرەتدا بەهێزە 
و دەبێ سوودیان لێوەر بگیرێت.

گوڵان: كۆمەڵایەتی

تانیا رەسول:

هەمـــوو  بنچینـــەی  ئافـــرەت  چونكـــە 
بـــەو  لێـــرەدا  كۆمەڵگـــەدا.  لـــە  گۆڕانكارییەكـــە 
راســـتییە دەگەیـــن كـــە بیرۆكـــەی ئافـــرەت لـــە بـــواری 
ئابووریـــدا لـــە هـــی پیـــاو زۆر وردتـــرە، هـــەردوولاش 
ــان  ــردن و راپەڕاندنـــی ئەركەكانیـ ــە كاركـ ــانن لـ یەكسـ
جیاوازیـــان نییـــە، بگـــرە ئەركـــی سەرشـــانی ئافـــرەت 
ــە  ــی لـ ــدا دوو ئەركـ ــەك كاتـ ــە یـ ــەو لـ ــترە و ئـ قوڕسـ
ئەســـتۆدایە، ئافـــرەت لـــە ماڵـــەوە دایكـــە، هاوســـەرە 
و پـــەروەردەكاری خێزانێكـــە، لـــە هەمـــان كاتیشـــدا 
كاردەكات،  پیـــاو  شانبەشـــانی  مـــاڵ  دەرەوەی  لـــە 
ئـــەو ئەركـــە زۆرەی سەرشـــانی )حوســـن تەســـەروف( 
بـــە ئافـــرەت دەبەخشـــێت و وادەكات وردتـــر بێـــت لـــە 
شـــێوازی ئیشـــكردنەكەی، ئـــەوەش ئـــەوە دەگەیەنێـــت 
كـــە ئافـــرەت بیرۆكـــەی بەڕێوەبـــردن و ئیدارەكردنـــی 

بەهێـــزە.
بـــە خۆشـــحاڵییەوە ئەمـــڕۆ لـــە هەرێمـــی كوردســـتان 
ــای كار  ــە دنیـ ــەڵ بـ ــان تێكـ ــی زۆری خانمـ رێژەیەكـ
بـــوون و لـــە بـــە دەستخســـتنی ئابـــووری خێـــزان و 
ــە  ــول خانمـ ــا رەسـ ــدارن، تانیـ ــە و وڵات بەشـ كۆمەڵگـ
كابانێكـــی دەســـتڕەنگینە، ئـــەو دانیشـــتووی شـــاری 
ســـلێمانییە و توانیویەتـــی بـــە رەنجـــی شـــانی خـــۆی 
بـــكات  دەســـتەبەر  خێزانەكـــەی  و  خـــۆی  بژێـــوی 
و خوازیـــارە هەمـــوو خانمێـــك ببێتـــە خـــاوەن كار و 
ـــە ســـتەمی كۆمەڵگـــە  ـــەوەی ل ـــۆ ئ ـــی خـــۆی ب داهات

پارێـــزراو بێـــت.
تانیـــا رەســـول بەمجـــۆرە بـــاس لـــە قۆناغەكانـــی 
كاركردنـــی بـــۆ گـــوڵان دەكات: »مـــاوەی چـــوار 
ســـاڵە نـــان دەكـــەم نزیكـــی هەشـــت مانگـــە شـــیرینی 
و خـــواردن دروســـت دەكـــەم، ســـەرەتای هاتنـــم بـــۆ 
نـــاو مەیدانـــی كار بـــەر لـــە هەمـــوو شـــتێك حـــەز 
و خولیـــای خـــۆم بـــوو، هـــەر لـــە منداڵییـــەوە حـــەزم 
ـــەوەی  ـــۆ ئ ـــوو، هەمیشـــە هەوڵمـــداوە ب ـــە ئیشـــكردن ب ب
خـــاوەن ئابـــووری و داهاتـــی خـــۆم بـــم ســـەرەتا تەمەنێـــك 
خەریكـــی ئیشـــی ســـاڵۆن بـــووم، بـــەڵام هەســـتم نەكـــرد 
نەتیجـــەی باشـــی هەبیـــت و لـــە كارەكـــەدا ئاســـوورد 
ـــۆ  ـــەم ئیشـــەم كـــرد، ســـوپاس ب ـــە دەســـتم ب ـــووم، بۆی نەب
ـــە ئیشـــەكەمدا زۆر  ـــم باشـــترە و ل ـــدا رزق خـــوا لەمەیان
هەســـت بـــە ئاســـوودەیی دەكـــەم، بـــە تەنیـــا كارەكانـــم 
دەكـــەم و كـــەس هاوكاریـــم نـــاكات، هەرچەنـــدە هەمـــوو 
خوشـــە  پـــێ  زۆریشـــیان  و  هاندەرمـــن  خێزانەكـــەم 
پێـــی خـــۆم  توانیومـــە لەســـەر  كـــە كار دەكـــەم و 
بوەســـتم، لـــە ئێســـتادا توانـــای ئـــەوەم نییـــە دوكان 
دابنێـــم، لـــە ماڵـــەوە ژوورێكـــم بـــۆ پیشـــەكەم دانـــاوە، 

ســـەرەتای كارەكـــەم لەرێـــی خـــزم و كەســـوكارەوە نـــان و 
ـــا«. ـــم دان ـــش پەیجێك ـــیرنییەكانم دەفرۆشـــت دواتری ش
ســـەبارەت بـــە ژیانـــی كۆمەڵایەتـــی و ئابـــووری 
ـــان  ـــی ژیانم ـــی: »تابڵێ ـــان گوت ـــا خ ـــان تانی خێزانەكەی
بەقوڕســـی بـــەڕێ كـــردووەو دەســـت كـــورت بوویـــن و 
ــدا بێـــت  ــوە، تائەمڕۆشـــی لەگەڵـ ــان زور دیـ نەبوونیمـ
بـــەم كارەم بـــەس دەتوانـــم مەعیشـــەتی رۆژانەمـــان 
ـــەوە  ـــان و هەژاریی ـــدا بكـــەم، بەهـــۆی ســـەختی ژی پەی
ـــاڵ  ـــن كچـــی گـــەورەی م ـــرد، م ـــەواو نەك ـــم ت خوێندن
بـــووم باوكـــم بەقـــاڵ بـــوو لەگـــەڵ ئـــەو هـــەر خەریكـــی 
ئیشـــكردن بـــووم، دایكیشـــم تەنیـــا فریـــای ئیشـــی 
ناومـــاڵ دەكـــەوت، چونكـــە خێزانێكـــی گـــەورە بوویـــن، 

9 خوشـــك و بـــرا بوویـــن«.
تانیـــا خـــان دەربـــارەی ژیانـــی كۆمەڵایەتـــی خـــۆی 
ئامـــاژەی بـــۆ ئـــەوە كـــرد كـــە ئـــەو لـــە ئێســـتادا 
خێزانـــدارە و دایكـــی پێنـــج منداڵـــە، وەك خـــۆی باســـی 
دەكات لـــە ئێســـتادا هاوســـەرەكەی بێـــكارە و ئـــەو 
ئەركـــی پەیـــدا كردنـــی بژێـــوی رۆژانـــەی خێزانەكـــەی 
ـــەی دەستخۆشـــییە خانمێـــك  ـــووە، مای ـــە ئەســـتۆ گرت ل

بتوانێـــت مـــاڵ بەڕێـــوە ببـــات.
تانیـــا رەســـول لـــە درێـــژەی قســـەكانیدا هانـــی 
خانمـــان دەدات بـــۆ ئـــەوەی بێنـــە مەیدانـــی كار و 
بوونـــی خۆیـــان بســـەلمێنن و لەمبارەیـــەوە دەڵێـــت: 
»وەكـــو خانمێـــك و وەكـــو دایكێـــك كـــە كار دەكـــەم،  
زۆر هەســـت بـــە دڵخوشـــی دەكـــەم كـــە توانیومـــە 
لەســـەرپێی خـــۆم بوەســـتم و ماڵەكـــەم بەڕێوەبـــەرم 
مـــن لـــە ســـەرەتای ژیانمـــەوە لەســـەر پێیەكانـــی خـــۆم 
وەســـتاوم و نـــەم هێشـــتووە ئیحتیاجـــی هیـــچ كەســـێك 
بیـــن، بەداخـــەوە هەندێـــك ئافـــرەت هـــەن موحتاجیشـــن 
ــەر  ــەن، لەبـ ــە كار بكـ ــان نییـ ــەڵام ئازایەتـــی ئەوەیـ بـ
كۆمەڵگـــە بێـــت یـــان لەبـــەر هـــەر هۆكارێكـــی تـــر، 
ـــۆ  ـــدات ب ـــەوڵ ب ـــك ه ـــوو خانمێ ـــوادارم هەم ـــرەوە هی لێ
ـــی  ـــن بەتایبەت ـــردن دەستەوەســـان نەب ـــدا ك ـــوی پەی بژێ
ــتە بـــە  ــتادا، لـــەم رۆژەدا پێویسـ لـــەم زروفـــەی ئێسـ
هەموومـــان هـــەوڵ بدەیـــن، ئافـــرەت بـــە كاركردنـــی 
پارێـــزراو  ئاســـتێك  تـــا  كۆمەڵگـــە  ســـتەمی  لـــە 

دەبیـــت.
ـــر  ـــم زیات ـــوادارم بتوان ـــۆم هی ـــش بەشـــبەحاڵی خ منی
ـــر  ـــم ئیشـــەكەم گەورەت ـــدەم و بتوان ـــەم ب ـــە كارەك ـــەرە ب پ
بكـــەم و ســـوودم بـــۆ چەنـــد خانمێـــك لـــە دەورو بـــەرم 
هەبێـــت، هیـــوام وایـــە هەمـــوو خانمێـــك دەســـت رەنگیـــن 
بێـــت و لـــە كارێكـــدا شـــارەزا بێـــت، تاوەكـــو بتوانیـــن 
خۆمـــان بژیێنیـــن پێویســـتمان بەهیـــچ كـــەس نەبێـــت«.

هەموو خیزانەكەم هاندەرمن و 
زوریشیان پێ خوشە كە كار دەكەم و 

توانیومە لەسەر پێی خۆم بوەستم

بەداخەوەهەندێك ئافرەت هەن 
موحتاجیشن بەڵام ئازایەتی ئەوەیان 

نییە كار بكەن

هیوام وایە هەموو خانمێك دەست 
رەنگین بێت و لە كارێكدا شارەزا 

بێت، تاوەكو بتوانین خۆمان بژیێنین 
پێویستمان بەهیچ كەس نەبێت

بەفیڕۆدانی ئاو 
لە حاڵەتەوە بۆ 
دیاردە گۆڕاوە

وەك  و  پەیمانگەیـــە  قوتابـــی  ئەحمـــەد عەبـــدوڵا 
خـــۆی باســـی كـــرد، دانیشـــتووی گەڕەكـــی زانكۆیـــە 
ـــە كـــە چەندیـــن ڕۆژە  ـــەوە نیگەران ـــەو ل ـــر. ئ ـــە هەولێ ل
ــێ  ــاوەی 1٥ ڕۆژ سـ ــە مـ ــت: »لـ ــاون و دەڵێـ ــێ ئـ بـ
ــە  ــوە. ئێمـ ــەزار دیناركڕیـ ــە ٣0 هـ ــان بـ تانكـــی ئاومـ
ــتنوێژێكمان نییـــە،  ئـــاوی خواردنـــەوە و بەشـــی دەسـ
ــاوی  ــبەی، ئـ ــا سـ ــەو تـ ــمان شـ ــی بەرامبەریشـ جیرانـ
ــاو  ــە نـ ــدا دەڕژێتـ ــەی ماڵەكەیـ ــر دەرگـ ــە ژێـ ــاك بـ پـ
جۆگـــە و زێرابـــەوە. ئـــەوە كـــەی ویژدانـــە؟ حـــەق وایـــە 
و زۆر پێویســـتە حكومـــەت ســـزای ئەوانـــە بـــدات، كـــە 
ئـــاو بەفیـــڕۆ دەدەن، ئێمـــە پێـــوەری ئاومـــان هەیـــە 
ــان  و لـــە شـــوقەین، كەچـــی ئەوانـــەی پێـــوەری ئاویـ
ـــەر  ـــەك ب ـــەو ڕۆژگارە ن ـــادەن و ب ـــاو ن ـــارەی ئ ـــە، پ نیی

خانـــوو، بگـــرە شـــەقامەكەش دەشـــۆنەوە.«
عەلـــی  ســـندس  پـــرس  هەمـــان  بـــە  ســـەبارەت 
بـــۆ  یاســـا  كۆلێـــژی  لـــە  زانكـــۆ  مامۆســـتای 
گـــەورەی  نیعمەتێكـــی  ئـــاو  گوتـــی:«  گـــوڵان 
خـــوای میهرەبانـــە و پێویســـتە لەســـەر نیعمەتەكانـــی 
ــەورە  ــوای گـ ــن، خـ ــگوزار بیـ ــەورە سوپاسـ ــوای گـ خـ
ــدا  ــرافی تێـ ــەوە و ئیسـ ــۆن و بخۆنـ ــت بخـ دەفەرمووێـ
مەكـــەن، موبالەغـــەی تێـــدا نییـــە بەفیڕۆدانـــی ئـــاو 
لـــە گوناحـــە گەورەكانـــە و لـــە كۆنـــەوە گوتـــراوە 
خـــوای  درودی  پێغەمبەریـــش  ئاوەدانـــی،  و  ئـــاو 
لەســـەر بێـــت دەفەرمووێـــت: هەتـــا ئەگـــەر لەســـەر 
رووبارێكیـــش بـــوون زێدەڕۆیـــی لـــە بەكارهێنانـــی 
ــی  ــی ئایینـ ــو ئەركێكـ ــتە وەكـ ــەن، پێویسـ ــاودا مەكـ ئـ
ــەوە  ــن، بەداخـ ــاوەوە بگریـ ــە ئـ ــت بـ ــتمانی دەسـ و نیشـ
لـــە كاتـــی كاركـــردن  زۆرجـــار دەبینیـــن ئافرەتـــان 

و قـــاپ شـــۆرین ئاوەكـــە بـــۆ ماوەیەكـــی زۆر بـــە 
ـــڕۆ  ـــاو بەفی ـــن، ئەگـــەر ئەمـــڕۆ ئ ـــی بەجێدەهێڵ كراوەی
بدەیـــن ســـبەی بەخۆمـــان زەرەر دەكەیـــن و بـــێ ئـــاو 

دەمێنینـــەوە«. 
مـەلا هــێــمــن شــارسـتـێـنـی، پێشنوێژ و وتارخوێنە 
لـــە مزگەوتـــی جافـــان )رانیـــە(، ســـەبارت بـــە هەمـــان 
و  نـــاز  هـــەزاران  لـــەو  دەڵێـــت: »یەكێـــك  گرفـــت 
نیعمەتـــەی كـــە خـــوای گـــەورە پـــێ بەخشـــیوین، 
گـــەورە  خـــوای  ئـــاو.  نیعمەتـــی  لـــە  بریتییـــە 
 ،) ءٍ حَـــيٍّ فەرموویەتـــی: ) وَجَعَلْنَـــا مِـــنَ المـــآء كُلَّ شَْ
واتـــە ئـــاو ســـەرچاوەی ژیانـــە. لـــەو ڕوانگەیـــەوە 
و  بگرێـــن  ئـــاوەوە  بـــە  دەســـت  لەســـەرمان  واجبـــە 
زیادەڕۆیـــی تێـــدا نەكەیـــن و، بەفیـــڕۆی نەدەیـــن، 
كاتێـــك دەچێنـــە  بەفیڕۆدانـــی حەرامـــە.  چونكـــە 
خزمـــەت قورئـــان، خـــوای گـــەورە دەفەرمـــوێ: )وكَُلُـــواْ 
ـــنَ(، واتـــە:  ـــبُّ ٱلْمُسْفِِ ـــهۥُ لَ يُحِ ـــوٓاْ ۚ إنَِّ ـــواْ وَلَ تُسْفُِ بُ وٱَشَْ

لـــە حـــەڵاڵ بخـــۆن و بخۆنـــەوە و، هەرگیـــز زۆرخـــۆری 
و زیادەڕەۆیـــی مەكـــەن، چونكـــە خـــوای باڵادەســـت 
كەســـانێكی خـــۆش ناوێـــت كـــە زیـــادەڕۆی دەكـــەن. 
ـــنَ  رِي هەروەهـــا خـــوای گـــەورە دەفەرمـــوێ: )إنَِّ الْمُبَذِّ
ڕاســـتی  بـــە  واتـــە:  ـــيَاطِنِ(،  الشَّ إخِْـــوَانَ  كَانُـــوا 

ــرا  ــڕۆدان، بـ ــە بەفیـ ــەن لـ ــی دەكـ ــەی زیادەڕۆیـ ئەوانـ
و خوشـــك و هـــاوكاری شـــەیتانن، دیـــارە ئـــەوەش 
گەندەڵییـــە و كاری شـــەیتانە، مـــاڵ و ســـامان و 
ئـــاو یاســـای خەرجكردنیـــان هەیـــە، ســـەحابەی بەڕێـــز 
ــەری  ــت: »پێغەمبـ ــر دەڵێـ ــوڕی عەمـ ــدوڵای كـ عەبـ
خـــوا، بـــەلای ســـەعدی )كـــوڕی ئەبـــی وەقـــاس(دا 
تێپـــەڕی كـــە دەســـتنوێژی دەگـــرت و زیادەڕۆیـــی 

ئێمە ئاوی خواردنەوە و بەشی 
دەستنوێژێكمان نییە، جیرانی 
بەرابەریشمان شەو تا سبەی، ئاوی 
پاك بە ژێر دەرگەی ماڵەكەیدا 
دەڕژێتە ناو جۆگە و زێرابەوە

پێویستە حكومەت سزای ئەوانە بدات، 
كە ئاو بەفیڕۆ دەدەن، ئێمە پێوەری 
ئاومان هەیە و لە شوقەین، كەچی 
ئەوانەی پێوەری ئاویان نییە، پارەی 
ئاو نادەن و بەو ڕۆژگارە نەك بەر 
خانوو، بگرە شەقامەكەش دەشۆنەوە

ئەگەرچی ئەمساڵ بە هۆی وشكەساڵی و كەمبوونی باران، هەرێمی كوردستان تووشی 
زۆر كێشەی كەم ئاویی بووە، بەڵام زۆر لە ماڵانیش بەو پەڕی كەمتەرخەمییەوە مامەڵەیان 
لەگەڵ دۆخەكە كردووە، بە جۆرێك كە لە بن دەرگەی ماڵەكانیانەوە، بە لرفە ئاوی پاكی 
خواردنەوە، تێكەڵ بە زێراب و جۆگەكانی سەر شەقام دەبێت. بەشداربووانی ئەم ڕاپۆرتەی 

گوڵان زیاتر باسی ئەو دیاردە نەشیاوە دەكەن.

گوڵان: كۆمەڵایەتی

پێـــی فەرمـــوو:  ئـــاودا،  لـــە بەفیڕۆدانـــی  دەكـــرد 
ئـــەی ســـەعد ئـــەو زیادەڕۆییـــە چییـــە؟ گوتـــی: 
ئـــەی پێغەمبـــەری خـــوا، بـــۆ لەدەستنوێژگرتنیشـــدا 
ئیســـراف و بەفیـــڕۆدان هەیـــە؟ فەرمـــووی: بەڵـــی، 
ئەگـــەر لـــە ســـەر جۆگـــە و ڕووبـــار و دەریـــاش بـــووی، 
دروســـت نییـــە، ئـــاو بەفیـــڕۆ بـــدەی و، زیاتـــر لـــە ســـێ 

ــەی.« ــدا بكـ ــت و دەم و چاوتـ ــە دەسـ ــاو بـ ــار ئـ جـ
مــــەلا هــێــمـــــن شــارسـتـێـنــــی، جەخت لەوە دەكاتەوە 
و دەپرســـێت: »ئەگـــەر زیادەڕۆیـــی لـــە دەســـتنوێژگرتن 
و عیبادەتەكانـــدا دروســـت نەبێـــت و حـــەرام بێـــت، ئـــەی 
چـــۆن دروســـتە ئـــەوەی كـــە ئەمـــڕو بەداخـــەوە هێنـــدی 
ــەدەر  ــە بەهـ ــیاریەتی لـ ــەڕی نابەرپرسـ ــەو پـ ــك بـ خەڵـ
دانـــی ئـــاو دەیكـــەن؟ » گوتیشـــی: »پیـــاو هەیـــە لـــە 
بەردەمـــی ماڵەكەیـــدا ســـەیارە دەشـــوات و ئـــەو هەمـــوو 
ــان  ــكان و دایكانمـ ــان خوشـ ــڕۆ دەدات، یـ ــاوە بەفیـ ئـ
لـــە شووشـــتنی قادرمـــە و حەوشـــەی ماڵـــەكان و 
ـــن،  ـــر ناب ـــادەش تێ ـــتە و ج ـــتنی شۆس ـــەت شووش تەنان
یـــان تانكـــی ســـەرخانووەكان كاتێـــك پـــڕ دەبـــن، لـــە 
ســـەریان دەڕژێتـــەوە، ماتـــۆڕی ئاوەكـــەی ناكوژێنێتەوە 
ـــڕۆ  ـــە فی ـــاوە ب ـــوو ئ ـــەو هەم ـــەن و، ئ ـــی دەك و ئیهمال
دەدرێـــت، بـــەڵام زۆر پێویســـتە، لـــە خـــوا بترســـن، ئـــەی 
ـــەو جـــورە هەڵســـوكەوتانە بەرامبـــەر  ـــەو كەســـانەی ئ ئ
بـــەو نـــاز و نیعمەتـــە گەورەیـــە دەكـــەن. چـــاك بـــزان 
ــە و  ــان تووڕەیـ ــەورە لێتـ ــوای گـ ــە و خـ ــەوە حەڕامـ ئـ
لـــە ڕۆژی قیامەتـــدا لێپێچینەوەتـــان لەگـــەڵ دەكات. 
پێغەمبـــەری خـــوا دەفەرمـــوێ: إن أول مـــا يُســـألَُ 
ـــك  ـــحَّ ل ـــه: ألم نُصِ ـــال ل ـــة أن يق ـــوم القيام ـــد ي ـــه العب عن

ـــارد.« ـــاء الب ـــن الم ـــك مِ ـــمك، ونُرْوِيَ جس

شـــتانێك  یەكـــەم  واتـــە 
لـــە  دەرحەقیـــان  كـــە 
و  نـــاز  لـــە  قیامەتـــدا  ڕۆژی 
لێپرســـینەوەتان  نیعمەتـــەكان 
دوو  ئـــەم  دەكرێـــت،  لەگەڵـــدا 
شـــتەیە: خـــوای گـــەورە پێمـــان 
دەفەرمـــوێ: ئـــەی عەبـــد و 
ــتە  ــەرێ جەسـ ــەم، ئـ بەندەكـ
و  ســـاغ  لاشـــەیەكی  و 
ــەدای؟ ــەلامەتم پـــێ نـ سـ
قـــەدرت  بـــۆ  ئـــەی 
لـــە  بۆچـــی  و  نەزانـــی 
بەندایەتیـــی  و  عیبـــادەت 
خـــوادا بـــەكارت نەهێنـــا؟ ئایـــا ئاوێكـــی ســـاف و 
ــەی  ــەدای؟ ئـ ــێ نـ ــم پـ ــیرین و خۆشـ ــازگار و شـ سـ
ـــەت لەگـــەڵ نەكـــرد؟ بۆچـــی  ـــی مامەڵ ـــە جوان ـــۆ ب ب
ــتە  ــە پێویسـ ــی؟ بۆیـ ــەدرت نەزانـ ــڕۆت دا و قـ بەفیـ
قـــەدری ئـــاو بزانیـــن لـــەم ڕۆژگارەدا كـــە ئـــاوا جیهـــان 
ـــێ  ـــی ل ـــاو و نەمان ـــی ئ زەنگـــی مەترســـیی كەمبوون
دەادات، ئێمـــەش لێـــی بێبـــەری نیـــن، بەتایبـــەت 
كـــە ئەمســـاڵ بـــێ بارانـــی بـــوو، بۆیـــە واجبـــە لـــە 
ســـەرمان قـــەدر و حورمەتـــی ئـــاو بگریـــن و بـــە 
ئەنـــدازەی پیوێســـت بـــەكاری بهێنێـــن و، ســـوپاس و 
ستایشـــی خـــوای گـــەورە بكەیـــن لـــە ســـەر نیعمەتـــی 
ئـــاو كـــە كاریـــز و كانیـــاو و جۆگـــە و ڕووبـــار و 
بیرەكانمـــان بـــۆ پـــر لـــە ئـــاو بكاتـــەوە و لـــە ســـاڵی 
داهاتـــوو بارانـــی بـــە ڕەحمەتمـــان بـــۆ ببارێنـــی، اللهـــم 

آمیـــن«.

ئەگەر زیادەڕۆیی لە دەستنوێژگرتن و 
عیبادەتەكاندا دروست نەبێت و حەرام 

بێت، ئەی چۆن دروستە ئەوەی كە 
ئەمڕو بەداخەوە هێندی خەڵك بەو 

پەڕی نابەرپرسیاریەتی لە بەهەدەر 
دانی ئاو دەیكەن؟

لە خوا بترسن، ئەی ئەو كەسانەی 
ئەو جورە هەڵسوكەوتانە بەرامبەر 

بەو ناز و نیعمەتە گەورەیە دەكەن. 
چاك بزان ئەوە حەڕامە و خوای گەورە 

لێتان تووڕەیە و لە ڕۆژی قیامەتدا 
لێپێچینەوەتان لەگەڵ دەكات

